
	1. «Կրթության և գիտության բնագավառներում նշանակալի նվաճումներ ունեցող քաղաքացիներին շարքային կազմի պարտադիր զինվորական ծառայության 2022 թվականի ձմեռային զորակոչից տարկետում տալու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է տարկետում տալ մի շարք քաղաքացիներին: Այս առումով հարկ ենք համարում անդրադառնալ հետևյալ իրավակարգավորումներին.
«Զինվորական ծառայության և զինծառայողի կարգավիճակի մասին» օրենքի 22-րդ հոդվածի 5-րդ մասի համաձայն՝ գիտության, կրթության, մշակույթի, արվեստի և սպորտի բնագավառներում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում կարող է տրվել նաև Հայաստանի Հանրապետության կառավարության որոշմամբ՝ Հայաստանի Հանրապետության կառավարության սահմանած կարգով և պայմաններով:
ՀՀ կառավարության 2018 թվականի ապրիլի 12-ի N 451-Ն որոշման հավելվածի 9.1 կետի համաձայն՝ նշանակալի նվաճում է համարվում քաղաքացու՝ աշխարհի լավագույն բարձրագույն ուսումնական հաստատությունների ակադեմիական վարկանիշավորման http://www.shanghairanking.com/ կայքի աշխարհի համալսարանների ակադեմիական ընդհանուր (Academic Ranking of World Universities) և ըստ ոլորտների (Global Ranking of Academic Subjects) տվյալ տարվա ցանկերի առաջին հինգ տասնյակում ընդգրկված հաստատություններում բակալավրի (դիպլոմավորված մասնագետի, ինտեգրացված), մագիստրատուրայի, ասպիրանտուրայի և այլ կրթական ծրագրերով առկա ուսուցմամբ սովորելու կամ դիմորդ հանդիսանալու հանգամանքը` բարձրագույն ուսումնական հաստատության կամ այլ իրավաբանական անձի կողմից տրված կրթաթոշակի առնվազն 70 տոկոսի վերաբերյալ փաստաթղթերի առկայությամբ, բացառությամբ՝ անվճար կրթական ծրագրեր իրականացնող բարձրագույն ուսումնական հաստատությունների:
«Նորմատիվ իրավական ակտերի մասին» օրենքի 16-րդ հոդվածի 1-ին մասի 1-ին կետի համաձայն՝ նորմատիվ իրավական ակտում նորմի կիրառման համար թվարկված բոլոր պայմանների առկայությունը պարտադիր է, եթե իրավական ակտում նշված նորմի կիրառումը պայմանավորված է միայն «և» կամ «ու» շաղկապով բաժանված պայմաններով: 
Վերոգրյալ իրավական նորմերի բովանդակային վերլուծությունից պարզ է դառնում, որ նշանակալի նվաճում կարող է համարվել միայն http://www.shanghairanking.com/ կայքի աշխարհի համալսարանների ակադեմիական ընդհանուր (Academic Ranking of World Universities) և ըստ ոլորտների (Global Ranking of Academic Subjects) տվյալ տարվա ցանկերի առաջին հինգ տասնյակում ընդգրկված լինելու հանգամանքը, մինչդեռ Նախագծի 1-ին հավելվածի 3-րդ կետի 4-րդ ենթակետում, 4-րդ կետի 1-ին ենթակետում և 5-րդ կետի 2-րդ ենթակետում նշված քաղաքացիների կողմից հիշատակված համալսարանները ըստ ոլորտների (Global Ranking of Academic Subjects) ներառված են տվյալ տարվա առաջին հինգ տասնյակում, բայց ըստ աշխարհի համալսարանների ակադեմիական ընդհանուր (Academic Ranking of World Universities) վարկանիշային աղյուսակի ներառված չեն առաջին հինգ տասնյակում, ուստի նշված քաղաքացիներին տարկետում տրամադրելը՝ Նախագծում նշված համալսարանների պարագայում խնդրահարույց է ՀՀ կառավարության 2018 թվականի ապրիլի 12-ի N 451-Ն որոշման հավելվածի 9.1 կետի տեսանկյունից և ունի լրացուցիչ հիմնավորման կարիք:
	Մասամբ է ընդունվել 
2022 թվականի ապրիլի 22-ին ՀՀ կառավարության կողմից ընդունված N 534-Ն որոշմամբ ՀՀ կառավարության 2018 թվականի ապրիլի 12 N 451-Ն որոշման (այսուհետ՝ որոշում) մեջ կատարվել են փոփոխություններ և լրացումներ, որի շրջանակում լրացում է կատարվել նաև որոշման 9.1-ին կետում: Կատարված լրացման համար հիմք է հանդիսացել այն հանգամանքը, որ 2018 թվականին բարձրագույն ուսումնական հաստատությունների ակադեմիական վարկանիշավորման  http://www.shanghairanking.com/# կայքում սահմանված է եղել երկու տեսակի վարկանիշներ՝ աշխարհի համալսարանների ակադեմիական ընդհանուր (Academic Ranking of World Universities) և ըստ ոլորտների (Global Ranking of Academic Subjects) ցանկերը: Որպես նվաճում համարվել է ցանկերից որևէ մեկում ներառված բուհում սովորելու հանգամանքը: Սակայն կայքում տեղի են ունեցել փոփոխություններ, և վարկանիշավորման ցանկերում ներառվել են սպորտային գիտությունների գծով բուհերի և Չինաստանի Հանրապետության լավագույն բուհերի ցանկը: Լրացման նպատակն է եղել հստակեցնել վարկանիշավորման ցանկերը՝ պահպանելով մինչ այդ պահը գործող մոտեցումը՝ և որպես նվաճում համարել աշխարհի համալսարանների ակադեմիական ընդհանուր (Academic Ranking of World Universities) կամ ըստ ոլորտների (Global Ranking of Academic Subjects) վարկանիշավորման ցանկերը: Սակայն փոփոխության կատարման ընթացքում «կամ» շաղկապի փոխարեն կիրառվել է «և» շաղկապը, որը համահունչ չի եղել կատարվող փոփոխության գաղափարին, դրանից հետո նորմի կիրարման պրակտիկային և նորմի շահառու հանդիսացող քաղաքացիների ընկալումներին: Քաղաքացիների նվաճումների գնահատումը տեղի է ունեցել վերը նշվածի հաշվառումով, միևնույն ժամանակ հայտնում ենք, որ ՀՀ կառավարության 2018 թվականի ապրիլի 12 N 451-Ն որոշման (այսուհետ՝ կարգ)  9.1-ին կետում փոփոխություն անելու նախագիծը ներկայացվել է կառավարության քննարկմանը:  

	2. Միևնույն ժամանակ հարկ է նշել, որ Նախագծի 1-ին հավելվածի 4-րդ կետի 2-րդ կետում նշված քաղաքացու փաստաթղթերի ուսումնասիրությունից պարզ է դառնում, որ նա ընդունվել է մի քանի համալսարան, բայց Նախագծում նշված Ուտրեխտի համալսարան ընդունվելու հիմքով հնարավոր չէ տարկետում տրամադրել, քանի որ այն ներառված չէ աշխարհի համալսարանների ակադեմիական ընդհանուր (Academic Ranking of World Universities) վարկանիշային աղյուսակի առաջին հինգ տասնյակում, փոխարենը հնարավոր է տրամադրել Մինեսոտայի համալսարան ընդունվելու հիմքով:

	Չի ընդունվել
 Կարգի 9.1-ին կետում սահմանված է որ նվաճում է համարվում «տվյալ տարվա ցանկերի առաջին հինգ տասնյակում ընդգրկված հաստատություններում» սովորելու կամ դիմորդ հանդիսանալու հանգամանքը: Քաղաքացի Իլյա Լալազարյանը Ուտրեխտի համալսարան դիմել և ընդունվել 2022-2023 ուսումնական տարում, և իր համալսարան դիմելու և ընդունվելու պահին գործել 2021 թվականի վարկանիշավորման ցանկը, որում Ուտրեխտի համալսարանը եղել է 50-րդ հորիզոնականում: Քաղաքացին կարող էր դիմել նաև ամառային զորակոչի ժամանակ տարկետում ստանալու համար, որի դեպքում նույնպես գործել է 2021 թվականի վարկանիշավորման ցանկը, սակայն զորակոչի ենթակա չլինելու հիմքով քաղաքացին որոշել է տարկետման համար դիմել ձմեռային զորակոչի ընթացքում: Հանձնաժողովի դրական եզրակացության համար հիմք է հանդիսացել վերը նշված հանգամանքները: 

	3. ՀՀ կառավարության 2018 թվականի ապրիլի 12-ի N 451-Ն որոշման հավելվածի 2-րդ կետի համաձայն՝ քաղաքացուն օրենքով սահմանված պարտադիր զինվորական ծառայության զորակոչից տարկետում տրվում է Հայաստանի Հանրապետության կառավարության որոշմամբ՝ Կրթության, գիտության, մշակույթի և սպորտի նախարարի հրամանով ստեղծված հանձնաժողովի՝ սույն կարգի համաձայն կայացրած եզրակացությունը հաշվի առնելով: Նույն հավելվածի 4-րդ կետի համաձայն՝ եզրակացությունները ստանալուց հետո Լիազոր մարմնի կողմից օրենքով սահմանված կարգով մշակվում և շրջանառվում է ՀՀ կառավարության որոշման նախագիծ: «Նորմատիվ իրավական ակտերի մասին» օրենքի 6-րդ հոդվածի 5-րդ մասի համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը և այլն: Վերոգրյալը հաշվի առնելով գտնում ենք, որ Նախագիծն ու դրա հիմնավորումն անհրաժեշտ է լրամշակել՝ այն համապատասխանեցնելով «Նորմատիվ իրավական ակտերի մասին» օրենքի 6-րդ հոդվածի 5-րդ մասի պահանջներին, ինչպես նաև ՀՀ կառավարության 2018 թվականի ապրիլի 12-ի N 451-Ն որոշման պահանջներին:

	Չի ընդունվել
Նախագծի հիմնավորուման մեջ նկարագրված է իրավական ակտի ընդունման անհրաժեշտությունը, ընթացիկ իրավիճակը և կարգավորման նպատակը, ակընկալվող արդյունքը, որոնցում նկարագրված է ակտի ընդունման հիմնավորվածությունը: Միևնույն ժամանակ պետք է նկատի ունենալ, որ «Նորմատիվ իրավական ակտերի մասին» օրենքի 6-րդ հոդվածի 5-րդ մասը վերաբերվում է փորձաքննության ներկայացվող նորմատիվ իրավական ակտին, իսկ սույն նախագիծը ոչ թե նորմատիվ է այլ անհատական իրավական ակտ և արդարադատության նախարարություն է ներկայացվել ոչ թե փորձաքննության, այլ կարծիքի:

	4. Նախագծի 2-րդ հավելվածի 1-ին կետով նախատեսվում է մինչև ուսումնառության ավարտը, սակայն ոչ ավելի, քան 26 տարին լրանալու օրը տալ տարկետում նույն կետում նշված անձանց: Այս առումով հարկ է նկատի ունենալ, որ ՀՀ կրթության, գիտության, մշակույթի և սպորտի նախարարության կողմից ներկայումս շրջանառվում է ՀՀ կառավարության 2018 թվականի ապրիլի 12-ի N 451-Ն որոշման մեջ փոփոխություններ և լրացումներ կատարելու մասին» որոշման նախագիծ (ՀՀ արդարադատության նախարարություն է ներկայացվել պետական փորձագիտական եզրակացության՝ 2022 թվականի նոյեմբերի 18-ի թիվ 01/18.2/29404-2022 գրությամբ), որի 1-ին կետի 2-րդ ենթակետով նախատեսվում է ՀՀ կառավարության 2018 թվականի ապրիլի 12-ի N 451-Ն որոշման հավելվածի 10-րդ կետի «26» թիվը փոխարինել «27», ուստի առաջարկում ենք Նախագծի հիշյալ կետը դիտարկել՝  ՀՀ կառավարության 2018 թվականի ապրիլի 12-ի N 451-Ն որոշման մեջ փոփոխություններ և լրացումներ կատարելու մասին» որոշման նախագծի կարգավորումների լույսի ներքո:
	Չի ընդունվել
ՀՀ կառավարության 2018 թվականի ապրիլի 12-ի N 451-Ն որոշման մեջ դեռ նշված փոփոխությունը չի ընդունվել, հետևաբար մինչ կառավարության որոշման ընդունումը առկա կարգավորումներով հնարավոր չէ սահմանել «27 տարեկան» տարիքային շեմը:

	
2. Պաշտպանության նախարարություն
	15.12.2022թ.


	
	ՊՆ/510/6027-2022


	1. 2022 թվականի դեկտեմբերի 1-ի Ձեր` N 01/18.2/30508-2022 գրությամբ ներկայացված «Կրթության և գիտության բնագավառներում նշանակալի նվաճումներ ունեցող քաղաքացիներին շարքային կազմի պարտադիր զինվորական ծառայության 2022 թվականի ձմեռային զորակոչից տարկետում տալու մաuին» Կառավարության որոշման նախագծի քննարկման արդյունքներով հայտնում եմ, որ ներկայացված քաղաքացիներից Դավիթ Արմենի Հովակիմյանին տարկետում տրամադրելու հարցին հնարավոր է անդրադառնալ նրա կողմից սահմանված կարգով զինվորական հաշվառման կանգնելուց հետո: 	
	Ներկայացված մյուս քաղաքացիներին տարկետում տրամադրելու վերաբերյալ առարկություններ չունենք: 
	Ընդունվել է

	3. Վարչապետի աշխատակազմի պետաիրավական վարչություն
	03.01.2023թ.

	
	02/10.39/43485-2022

	1. Նախագծի 1-ին հավելվածի (այսուհետ՝ հավելված) 2-րդ կետով առաջարկվում է տարկետում տալ Դավիթ Արմենի Հովակիմյանին (ծնվ.՝ 18.01.2002 թ.): Հարկ է նկատել, որ վերջինիս 18 տարին լրացել է դեռևս 2020թ., իսկ զինվորական հաշվառման նշված քաղաքացին վերցվել է 22.12.2022թ.: Նշվածով պայմանավորված՝ ծանրակշիռ պարզաբանման կարիք ունի նախ այն, թե ինչ հիմքերի հաշվառմամբ Դավիթ Հովակիմյանը չի զորակոչվել պարտադիր զինվորական ծառայության 2020թ. զորակոչի ընթացքում, ինչպես նաև՝ միայն վերջերս քաղաքացուն զինվորական հաշվառման վերցնելու հանգամանքները:
	Չի ընդունվել 
Բարձրացված հարցադրման վերաբրյալ Պաշտպանության նախարարությունը տվել է պարզաբանում, նշելով որ Դավիթ Արմենի Հովակիմյանի զինհաշվառման վերաբերյալ դիմումը և փաստաթղթերը Ավստիայում Հայաստանի Հանրապետության դեսպանությունից ՀՀ արտաքին գործերի նախարարության հյուպատոսական վարչության միջոցով ՀՀ պաշտպանության նախարարության զորակոչային և զորահավաքային համալրման ծառայություն են ուղարկվել 2022 թվականի դեկտեմբերի 20-ին, ինչի հիման վրա վերջինս ՀՀ կառավարության 08.11.2018թ. N 1269-Ն որոշման պահանջների համաձայն 22.12.2022 թվականին հաշվառվել է ՀՀ պաշտպանության նախարարության զորակոչային և զորահավաքային համալրման ծառայությունում և ենթակա է պարտադիր զինվորական ծառայության 2022 թվականի ձմեռային զորակոչին։		


	    2. Հավելվածի 4-րդ կետի 1-ին ենթակետով առաջարկվում է մինչև ուսումնառության ավարտը՝ 2026թ. ձմեռային զորակոչը տարկետում տալ Արամայիս Արթուրի Ղարիբյանին՝ Լյուվենի կաթոլիկ համալսարան ընդունված լինելու հիմքով: Ուշադրություն ենք հրավիրում այն հանգամանքին, որ Լյուվենի կաթոլիկ համալսարանի կողմից տրված տեղեկանքի համաձայն՝ Արամայիս Ղարիբյանի ուսումնառությունը նշված համալսարանում ավարտվելու է 2025թ. սեպտեմբերին: Հետևաբար, լրացուցիչ հիմնավորման կարիք ունի նախագծով նշված քաղաքացուն մինչև 2026թ. ձմեռային զորակոչ տարկետում տալը:

	Ընդունվել է

	      3. Հավելվածի 5-րդ կետի 4-րդ ենթակետով նախատեսվում է տարկետում տալ Արեգ Ալեքսանդրի Սահակյանին՝ հաշվի առնելով այն, որ վերջինս հանդիսանում է Հյուսիսային Կարոլինայի, Վիսկոնսին-Մեդիսոն, Տեխասի, Կոռնելի համալսարանների դիմորդ: Հարկ ենք համարում նշել, որ նախագծին կից ներկայացված փաստաթղթերում բացակայում է նշված քաղաքացու՝ Հյուսիային Կարոլինայի և Կոռնելի համալսարանների դիմորդ հանդիսանալու հանգամանքը հիմնավորող փաստաթղթերը: 
      Բացի այդ, Կառավարության 2018 թվականի ապրիլի 12-ի թիվ 451-Ն որոշման իմաստով՝ քաղաքացուն տարկետում տրամադրելու դիմում ներկայացնելու իրավասու սուբյեկտ է հանդիսանում հենց քաղաքացին, մինչդեռ Արեգ Սահակյանին տարկետում տրամադրելու դիմումը ներկայացված է վերջինիս մայրիկի կողմից, ընդ որում՝ լիազորագրի բացակայությամբ: 

	Մասամբ է ընդունվել

Համապատասխան համալսարանների դիմորդ հանդիսանալու վերաբերյալ փաստաթղթերը կներկայացվեն կից փաստաթղթերում: 
Կառավարության 2018 թվականի ապրիլի 12-ի թիվ 451-Ն որոշման հավելվածի 3-րդ կետի համաձայն 17 տարին լրացած քաղաքացին կարող է դիմել պարտադիր զինվորական ծառայության զորակոչից տարկետում ստանալու համար: «Քաղաքացիական օրենսգրքի» 24-րդ հոդվածի համաձայն «1. Իր գործողություններով քաղաքացիական իրավունքներ ձեռք բերելու և իրականացնելու, իր համար քաղաքացիական պարտականություններ ստեղծելու ու դրանք կատարելու քաղաքացու ունակությունը (քաղաքացիական գործունակություն) լրիվ ծավալով ծագում է չափահաս, այսինքն` տասնութ տարեկան դառնալու պահից», իսկ «Երեխայի իրավունքների մասին» օրենքի 14-րդ հոդվածի համաձայն «Երեխայի իրավունքների և օրինական շահերի պաշտպանությունը նրա ծնողների կամ այլ օրինական ներկայացուցիչների հիմնական պարտականություններից է»: Ամփոփելով վերը նշված իրավակարգավորումները տեսնում ենք, որ ծնողները մինչև 18 տարեկան դառնալը, օրենքի ուժով, հանդիսանում են երեխանների օրինական ներկայացուցիչ և իրավունք ունեն երեխայի փոխարեն դիմել համապատասխան պետական մարմիններին երեխայի իրավունքների և օրինական շահերի պաշտպանության համար: 

